
 

 

Akka Kadhannuuf Waamicha Ergamoota Sadanii  
 

GUYYAA 2 — WANGEELA BARA BARAA FI KADHANNAA 
 

“kana booda ergamaan biraa tokko, wangeela isa bara baraa baatee, warra lafa irra ta’aniitti, saba 

hundumaatti, gosa hundumaatti, nama hundumaattis labsuudhaaf bantii waaqaa walakkaa utuu balali’uu nan 

arge” – MUL. 14:6 

Ergaa Baayyee Barbaachisaa  

Waaqayyo Mul.14:6 ergaa ergamoota sadanii keessatti keessumaa bara keenyaaf kan kenname ergaa baayyee 

barbaachisaa ta’e ardii kanaaf kenneera. Faaximoo biyya bishaan keessaa tti booji’amee kan ture ergamaan 

Yohaannis ergaa kana nuuf ibsa. Ergicha utuu hin ilaalin dura waan sadii suuta jennee ilaaluu qabna. Dursa, 

inni waaqaan jalqabame. Kallattiidhuman kan inni dhufu teesso waaqaa irraati. Karaa ergamaa samii keessa 

balali’uu dhala namaatiif akka kennamanitti ibsameera. Qabxiin lammaffaan waa’ee ergaa kanaa hubachuu 

nuti qabnu ergamichi “fiiguu” isaati. Ergaan kun ergaa ariifachiisaa dha. Utuu hin guyya’in labsamuu qaba. 

Sadaffaa irratti, dhaloota hundumaan hojii irra ooluu kan qabu ergaa bara baraati. Gara qomoo tokkoo ykn afan 

tokkoo, ga’uun kan inni danda’amuu karaa Kanaan dura baratameen miti. “sabaaf, gosaaf, afaaniif, namoota 

hundumaaf” lallabamuu qaba. 

Handhuurri ergaa kanaa “wangeela barabaraa” misiraachoo kiristoos nuuf aarfamuu isaatii, tajaajila jaalalaa, 

du’a isaa isa gatii cubbuu nuuf kaffalame, du’aa ka’uu isaa isa dinqisiisaa, tajaajila lubummaa hojii araarsuu, fi 

ulfina lammata deebii isaatiif misiraachoo dha. Mul.14 keessatti inni ibsame Mul’atn wangeela barabaraa 

Maat.24 keessa isa jiru sagalee Yasuus mirkanneesa. “saba hundumaatti akka dhugaa ba’uuf, wangeelli 

mootummaa kun guutummaa biyya lafaatti inlallabama; kana booddees dhumni indhufa.” (matt. 24:14) 

sagaleen kiristoos, utuu inni hin deebi’in dura “wangeelli addunyaa guutummaatti inlallabama” kan jedhu 

waadaatu jira. Saba waaqayyoo gidduutti dadamaqinsa guddaatu ta’a. gara rakkinaatti inseenu, yerichi 

ariitiidhaan akka ga’aa jiru ni hubatu, hafuura qulqulluunis guutamanii addunyaa cubbuudhaan faalamte, 

addunyaa cubbuudhaan du’aa jirtu kana jaalala Yasuusiin, ayyaana isaa fi dhugaa isaa ni barsiisu.  

Ellen White akkana jetti, “murtiin waaqayyoo yeroo xumuraaf gara biyya lafaa kana utuu hin dhufin dura bara 

bartootaatii eegalee kan hin taane dadamaqinsi hafuuraa saba waaqayyoo gidduutti ni ta’a. hafuurri waaqayyoo 

fi humni isaa ijoollee isaa irratti indhangala’a. Yeroo sana baayyoon mataa isaanii waldaa ishee jaalalla 

addunyaa kanaa sagalee waaqayyoon bakka buuftee itti adda of baasu. Baayyoonni, tajaajiltoonni fi sabni, saba 

tokko lammata deebii gooftaaf qopheessuufyeroo kana waaqayyo akka inni lallabamuuf kan godhe dhugoota 

gurguddoo gammachuudhaan ni fudhatu” (The Great Controversy, p. 464). 

Ergaan Mul. Boqonnaa 14 keessa jiru guutummaa addunyaatti utuu hin lallabamin dura, dadammaqinsi 

hafuuraa saba waaqayyoo akka isaan isaa wajjin hojii isaa xumuraniif isaan dandeessisa.  Dadamaqiinsi 

hafuuraa jireenya keessatti iddoo akka argatuutti, akka seenaa addunyaa isa xumuraatiif nuun haqopheessuuf  

kaanee walii wajjin ha-kadhannu.   

Sa’atii Kadhannaa (Daqiiqaa 30-45) 

Bara 2021 tti Dhga- Baatii Kadhannaa Guyyoota Kudhanii  

 “kadhannaan guyyoota kudhanii anaan gara dinqii fayyisuutti na geessan. Kadhannaan guyyoota kudhanii 

utuu hin eegaliniin dura dhukuba akka tasaatiin dhukubsadhee Hospitaala galeen ture. Haalli dhukuba kootii 

guyyaa guyyaatti itti caalaa waan dhufeef kadhannaan koo ga’aa akka hin taane, abdiis akka hin qabne natti 

dhaga’amee. Hospitalichatti siree koo irra ciise kadhannaa guyyaa kudhaniitti akkan dabalamuufan afeerame.  

Kun anaaf yeroo jalqabakotiiti. Viidiyoo karaa zuumiitiin, video call tiin, baayyoonni dhukkubakootiif naaf 

kadhachaa turan. Tokkoo tokkoo gaaffii kadhannichaatiif halkan hundumaa jabeessanii waan kadhachaa 

turaniif namoota dinqisiisoo kanaaf waaqayoon nan galateefadha. …. Guyyoonni kadhannaa guyyaa kurnanii 

sun utuu hin xumuramin fuldura waanan hiikameef waaqayyo guddaa na gargaareera. Anaan kan nafayyise 

humna fayyisuuti. Dhukkubsadhee inni immoo na - tuqe. Dhuguumaan kadhannaa deebii argate ture! (Harley). 

Karaa sagalee waaqayyoo kadhachuu  Mul. 14:6 

“kanaa booddee ergamaan biraa tokko, wangeela isa bara baraa baatee warra lafa irra ta’aniitti, nama 

hundummaattiis labsuudhaaf bantii waaqaa walakkaa utuu balali’uu nan arge – saba hundumaatti, qomoo 

hundumaatti, afaanitti, namootatti”  

“Wangeela bara baraa”  

Waaqayyo ergaa wangeelaa isa yeroo hundumaa guddachaa deemuf jajjabina naaf kenneera. Abdii fayyinaa 

naaf kennee jireenya koo jijjire, warri kaan yeroo na ilaalan, humna wangeelaa hojiidhaan akka arganii fi 

gara Yasuusiitti akka harkifamaniif godhe.    

“Warra Lafa Irra Jiraniif Lallabuuf” 

Yaa Abbaa ko, shaakala barnoota wangeelaa sirraa argachuun hawwa, yeros misiraachoo gaarii kana warra 

kaniif sagalee fi hojiidhaan isaaniif hiruun fedha. Maatiikootti, michoota kootti, ollootakoo fi namoota harka 

koo keessa jiranitti akkan dhugaa ba’uuf natti dhimmi ba’i. 

 



 

“Saba Hundumaatti” 

Addunyaan kun gara raawwataatti dhufteetti, namoonni biliyoonaan lakkaa’aman dukkana keessa jiru. 

Yasuus, adaraa turban kana misiraachoo fayyinaa akkan nama ta’e tokkotti himuuf carraa naaf kenni. Tooftaa 

fi ogummaa ittiin saba kan biraatti, aadaa, fi qomoo garaa garaatti dhugaa ba’an naaf kenni. Dhala namaa 

hundumaa sitti akka amananiif Waamicha waan goteefiif sin galateeffadha.  

Yaadoota kadhannaa kan biraa.  

Galataa fi hooqubaa: gaarummaa waaqayyoof, eebba isaa isa daarii hin qabneef galateefadhaa.  

Cubbuu himachuu: daqiiqaa muraasa dhuunfaatiin cubbuu isaanii akka himatan fi cubbuu sana dhiisuusaatiif 

waaqayyoon galteeffadhu.  

Qajeelfama: rakkoo yeroo Sanaa fi murtoowwan garaa garaatiif waaqayyoon ogummaa kadhadhu.  

Waldaa keenya: fedhii naannoolee fi addunyaatiif kadhadhu, (waraqaa xiqqoo gaaffii kadhannaa qabu 

qopheessi)  

Gaaffii xixiqqaa: gaaffii amantootaa,kan maatii, fi ollaatiif kadhadhu.  

Dhaggeeffadhuutii deebii kenni: sagalee deebii waaqayyoo dhaggeeffadhuutii galataa fi faarfannadhaan 

deebisi.  

Faarfanna Filataman  

Faarfannaa waldaa adventistii guyyaa torbaffaa faarfannaa galataa: Isa Bade Barbaaduu (#373); Caalmaatti 

Waa’ee Yasuusiin (#245); Fannoo Irratti (#163); Seenaa Yasuusiin Natti Himi (#152); Abdii Eebbifamaa 

(#462); Ba’aan Keenya Qaraniyoo Irratti Ol Kaafameera (#476); Qulqulluu, Qulqulluu, Qulqulluu (#73) 


